
კარტოფილის წარმოება ახალქალაქის მუნიციპალიტეტში
ახალქალაქის მუნიციპალიტეტში სასოფლო-სამეურნეო პროდუქციის წარმოებაში კარტოფილის მოყვანას მნიშვნელოვანი წილი უჭირავს.  2012 წლის მონაცემებით, კარტოფილის მოსავალი 10000 ჰექტარზე შეადგენდა 126000 ტონას, რაც ერთ ჰექტარზე 12-13 ტონას უდრის. აღნიშნული მნიშვნელოვნად ნაკლებია წინა წლებში ერთ ჰექტარზე კარტოფილის მოსავლიანობის საშუალო მაჩვენებელზე, რაც ჰექტარზე დაახლოებით 18 ტონას შეადგენდა. დაბალი მოსავლიანობა, ძირითადად, გამოწვეულია სოკოვანი დაავადებებით (ფიტოფლორა, ნაყოფის ლპობა და ა.შ.). კარტოფილის წარმოების ინტენსიურობა კი ახალქალაქის მუნიციპალიტეტში განპირობებულია ხელსაყრელი ბუნებრივი და კლიმატური პირობებით (20-25 გრადუსი სითბო). 
ღირებულებათა ჯაჭვი
	მწარმოებლები
	მცირე ფერმერები, რომლებიც ამუშავებენ 1-2 ჰექტარს და თავად არიან პასუხისმგებლები მოხვნაზე, კულტივაციაზე, თესვაზე, სასუქების და პესტიციდების გამოყენებაზე და ა. შ., და მოსავლის აღება-შენახვაზე. ბევრი მათგანი დაკავებულია  სათესლე მასალის წარმოებით.  

	შუამავლები
	შუამავლები, რომლებიც პირდაპირ უკავშირდებიან ფერმერებს, უშუალოდ მიაქვთ მოსავალი დიდი ქალაქების საბაზრო ფასზე  10-15 თეთრით  ნაკლებ  ფასად. როგორც წესი,  შუამავლები იძენენ 3-10 ტონა კარტოფილს. ძირითადად, მოცულობა დამოკიდებულია  მათი სატრანსპორტო საშუალებების ტევადობაზე. 

	გასაღების ბაზარი
	ძირითადი გასაღების ბაზრები საქართველოს დიდ ქალაქებშია - თბილისი, ქუთაისი, რუსთავი და ბათუმი. იმ შემთხვევაში, როდესაც გარკვეული  მიზეზის გამო პროდუქციის რეალიზაცია ადგილზე არ ხდება, ფერმერებს თვითონ მიაქვთ პროდუქცია გასაყიდად.  თუმცა ტრანსპორტირების, კვებისა და ცხოვრების ხარჯების გამო კარტოფილის უშუალოდ მიწოდება გასაღების ბაზარზე ფერმერებისთვის არარენტაბელურია.



წარმოების საფასური/ერთი ჰექტარი
	
	ღირებულება
	შენისშვნები

	
	-დან
	-მდე
	

	ორგანული სასუქები
	
	
	· ნაკელი 20-30 ტონა ჰექტარზე
· შეაქვთ 2-3 წელიწადში ერთხელ

	სათესლე მასალა
	
	2,70 ლარი კგ (ჰოლანდიიდან, გერმანიიდან) 
	· ძირითადად წინა წლის მოსავალის ნაწილი
· მოსავლიანობის  ასამაღლებლად თესლის ცვლა   საჭიროა  3-4 წელიწადში ერთხელ 
· ხშირად სათესლე კარტოფილს ყიდულობენ  იმ ფერმერებისგან, ვისაც წინა წელს მაღალი მოსავალი ჰქონდა 
· მაღალი ფასის გამო იმპორტირებულ თესლის სახეობებზე   მოთხოვნა შედარებით დაბალია 

	მინერალური სასუქები
	320 ლარი
	800 ლარი
	· ნიადაგის  გამოიფიტვის თავიდან ასაცილებლად საჭიროა 400 კგ აზოტის სასუქი 
· მოსავლიანობის ასამაღლებლად საჭიროა ერთ ტონამდე მინერალური სასუქი 
· აზოტის სასუქის დიდი რაოდენობის გამოყენების შედეგად, კარტოფილი უარესად ინახება, რის გამოც ფერმერებს უწევთ კარტოფილის გაყიდვა ჯერ კიდევ შემოდგომის პერიოდში

	პესტიციდები
	
	500 ლარი
	· ყველაზე ხშირად გამოიყენება ინსექტიციდები და ჰერბიციდები
· თავიანთ გამოცდილებაზე დაყრდნობით იყენებენ განსაზღვრულ პრეპარატებს
· ფუნგიციდები შედარებით ძვირია და ხშირად არ გამოიყენება  პროფილაქტიკის მიზნით 

	მოხვნა
	120 ლარი
	160 ლარი
	· საჭირო სიღრმე 40 სმ

	კულტივაცია
	60
	80 ლარი
	

	მიწის შემოყრა
	
	
	

	თესვა
	60 ლარი (ხელით შრომა)
	150 ლარი (მექანიზაცია)
	

	მორწყვა
	
	300 ლარი
	· ზაფხულის განმავლობაში კარტოფილს 2-4 ჯერ რწყავენ 
· სეზონის განმავლობაში ორჯერ მორწყვა  კარტოფილის მოსავლიანობას ერთ ჰექტარზე,  დაახლოებით, 10 ტონით ზრდის
· საირიგაციო სისტემის ამორტიზირების გამო, ფერმერებს სარწყავი წყლის დეფიციტი აქვთ
· ნაკვეთების დიდი წილი დამოკიდებულია ატმოსფერულ ნალექებზე 

	მოსავლის აღება
	100 ლარი (ხელით შრომა)
	150 ლარი (მექანიზაცია)
	· უპირატესად ტექნიკის საშუალებით ხდება
· მოსავლის მექანიზირებული აღების შემდეგ მოსავლის  ხელით აღება ხდება

	მოსავლის შენახვა
	
	
	· ფერმერების დიდი ნაწილი მოსავალს ინახავს სათავსოებში
· ასეთ სათავსოებში ტემპერატურული და ჰიგიენური შენახვის პირობები არასათანადოთაა დაცული, რაც  სხვადასხვა დაავადებების მიზეზი ხდება და ხშირად განაპირობებს  10%-მდე მოსავლის გაფუჭებას 


მოსალოდნელი შემოსავალი
ზოგადად, ერთ ჰექტარზე  კარტოფილის მოსავლიანობა მერყეობს 12-დან 15 ტონამდე. იმპორტირებული სათესლე კარტოფილის გამოყენების შემთხვევაში, 1 ჰექტრის მოსავლიანობამ შეიძლება 30 ტონასაც გადააჭარბოს. თუმცა, მოსავალი შეიძლება შემცირდეს სხვადასხვა დაავადებების, მღრღნელების და არახელსაყრელი კლიმატური  პირობების გამოც.  
წარმოების მომსახურება
	მექანიზაცია
სახელმწიფო ცენტრები  დაარსებულია ახალქალაქში, სოფლებში: კოთელიასა და გოგაშენში 
· საჭიროებენ წინასარ გადახდას
· ვალდებული არიან მიაწოდონ მომსახურება 10 დღის განმავლობაში 
· მანქანის სოფლამდე მისაყვანად დამატებითი გადასახადი ყოველ კილომეტრზე 1,5 ლარია 
· გამოიყენება ძირითადად მსხვილი ფერმერების მიერ 
კერძო მექანიზატორები ბევრ სოფელშია 
· ძველი ტექნიკა და აგრეგატები
· ხშირად გადახდის საშუალებას იძლევიან მოსავლის გაყიდვის შემდეგ 
· მცირე ფერმერები ანიჭებენ უპირატესობას 
	ინფორმაცია
იღებს ძირითადად მაღაზიებისგან
· მაღაზიები ეყრდნობიან საკუთარ გამოცდილებას და სასოფლო-სამეურნეო მასალების მწარმოებლების მიერ შექმნილი  ბროშურებიდან  მიღებულ ინფორმაციას  
·  ხშირად კონსულტაციები ეყრდნობა ვიზუალური დათვალიერების შედეგებს ან ფერმერის მონათხრობს
პროდუქციის უსაფრთხოების ადგილობრივი სამსახური 
· საკადრო რესურსების შეზღუდულობის გამო კომუნიკაცია ხშირად  ტელეფონის საშუალებით ხდება

	ფინანსური სერვისები
ფილიალები საქართველოს ბანკი, ლიბერთი ბანკი, კორ სტანდარტ ბანკი, კრედო 
· სასოფლო-სამეურნეო სესხებზე პროცენტი: 15% -17 %-მდე მერყეობს
· შეღავათიანი კრედიტების სახელმწიფო პროგრამის ფარგლებში, სახელმწიფო ფარავს 9% 
· ფერმერების უმეტესობა იყენებს კრედიტებს
· მოსახლეობა ყველაზე ხშირად იღებს 20 000 ლარის ოდენობის კრედიტს 
· კრედიტები სრულად უნდა იყოს უზრუნველყოფილი  უძრავი ქონებით 
დაზღვევით იშვიათად სარგებლობენ
· ხშირად ასეთ მომსახურებაზე არ არსებობს ინფორმაცია, უმეტესობა თვლის, რომ უფრო რენტაბელურია  ამ ფინანსური რესურსების  წარმოებაში გამოყენება 

	საწარმოო მასალები
მაღაზიები
· მაღაზიების უმეტესობა განლაგებულია მუნიციპალურ ცენტრებში, თუმცა, როგორც წესი,  წარმომადგენლები ცენტრიდან მოშორებულ სოფლებშიც ჰყავთ
· სოფლებში წარმომადგენლები სთავაზობენ ფერმერებს პროდუქციის შედარებით შეზღუდულ არჩევანს  



ეკოლოგიური ფაქტორები
თესლბრუნვა
ფერმერები ყოველწლიურად თესავენ  კარტოფილს, როგორც ყველაზე მაღალშემოსავლიან კულტურას, რაც თავისმხრივ  განაპირობებს ნიადაგის გამოფიტვას, რადგანაც არ ხდება თესლბრუნვა.
